
<<Հայաստանի Հանրապետության միգրացիայի պետական կարգավորման քաղաքականության հայեցակարգին հավանություն տալու մասին>> ՀՀ կառավարության արձանագրային որոշման նախագծի վերաբերյալ

 տարբեր գերատեսչություններից ստացված առաջարկությունների և դիտողությունների 

	NN
	Դիտողություններն ու առաջարկութ-յունները ներկայացրած գերատեսչությունը
	Դիտողության և առաջարկության բովանդակությունը
	Նշումներ

	1.
	ՀՀ ֆինանսների նախարարություն
	Դիտողություններ և առաջարկություններ չկան:
	

	2.
	ՀՀ  արտաքին գործերի նախարարություն
	Ամբողջ տեքստին վերաբերող դիտարկում.

Փակագծերում ծավալուն տեղեկատվության ներառումը դժվարեցնում է տեքստի ընկալումը, ուստի առաջարկում ենք այդ տեղեկատվությունը ներկայացնել տողատակերի տեսքով կամ առանձին նախադասություններով:

Հավելված 1-ն առաջարկում ենք հանել ընդհանրապես, քանի որ նրանում տրվող տեղեկատվությունն իր կարևորագույն մասերով ընդգրկված է բուն տեքստում: 

Հավելված 1-ում տրված վերլուծության մեջ բերվող թվային տվյալները, հատկապես երկրից արտահոսքի ժամանակահատվածների առումով, հակասության մեջ են ՀՀ պետական վիճակագրության կողմից առ այսօր շրջանառվող տվյալների հետ և խիստ վերանայման կարիք ունեն` անհարկի քաղաքական շահարկումների տեղիք չտալու համար: 

<<Ներածություն>> 

-4-րդ կետում /էջ 4/‘...զրկվելով միգրացիոն քաղաքականության մշակման ու համակարգման իրավասություններից (այս իրավասություններով օժտվեց ՀՀ ՏԿՆ-ն)’ հատվածը փոխարինել ‘փոխանցելով  միգրացիոն քաղաքականության մշակման ու համակարգման իրավասությունները ՀՀ ՏԿՆ-ին’ ձևակերպումով:
-4-րդ էջի ‘Դրանց հրատապությունն...’ բառերով սկսվող նախադասությունից ջնջել հետևյալ հատվածը. ‘...որի հետևանքով խորացան միգրացիոն գործընթացների բացասական և հակառակը նվազեցին դրական ազդեցությունները:’

-4-րդ էջի 3-րդ կետում ‘2008-2012’-ից հետո ավելացնել ‘թվականների’ : 

-5-րդ էջի ‘Հայեցակարգի մշակման...’ բառերով սկսվող նախադասությունը շարադրել հետևյալ կերպ  ‘Հայեցակարգի մշակման հիմքում դրված են մեթոդաբանական հետևյալ սկզբունքները. ‘ժամանակ առաջնորդվել են հետևյալ հանգամանքներով.’, քանի որ այդ արտահույտությունից հետո ներկայացված կետերը սկզբունքներ չեն : 

-6-րդ էջի ‘Նման մոտեցումն արդարացված է...’ բառերով սկսվող նախադասությունը առաջարկում ենք հանել, քանի որ այն կրկնում է դրան նախորդող պարբերությունների բովանդակությունը :

Գլուխ 1. Ենթագլուխ 1.1

-7-րդ էջի 2-րդ պարբերության վերջին նախադասությունում ‘ազերիների’ բառը փոխարինել ‘ադրբեջանցիների’ բառով:

-խնդրահարույց են 7-րդ էջի 5-րդ, 6-րդ և 7-րդ  պարբերությունները` ձևակերպումների, ինչպես նաև բերվող թվերի և դրանց` նշված ժամանակահատվածներին համապատասխանության առումով : Օրինակ,  1992-1994թթ., մեկնողների թիվը նշվում է ավելի քան 1 մլն., որը չի համապատասխանում առ այսօր ներկայացված ՀՀ պաշտոնական վիճակագրությանը: Ուստի առաջարկում ենք, ճշգրտել այս և հաջորդող հատվածներում բերվող տեղեկատվությունը, նշել բոլոր բերվող վիճակագրության պաշտոնական աղբյուրները և ըստ այդմ վերաշարադրել ամբողջ հատվածը : 

Անհասկանալի է 5-րդ պարբերության ‘անբավարար դրական տեղաշարժերի բերումով’ արտահայտությունը : 

Առաջարկում ենք նաև պարբերության վերջին նախադասությունից հանել փակագծերում բերված տեղեկատվությունը. ‘ինչը վկայում է <<ուղեղների արտահոսքի>> բնույթ կրելու մասին’: 

7-րդ էջի 6-րդ պարբերությունում <<մոբիլության>> բառը փոխարինել <<շարժունակության>> բառով : 

7-րդ էջի 7-րդ պարբերությունում <<ներդրում>> բառը փոխարինել <<ազդեցություն է>> բառով : ........

8-րդ էջի ‘Այս <<նոր սփյուռքի>>...’ ձևակերպմամբ սկսվող 3-րդ պարբերությունը  առաջարկում ենք ամբողջությամբ հանել, քանի որ անհասկանալի է նպատակը :

9-րդ էջի 2-րդ պարբերության  3-րդ նախադասությունը ‘անգամ, բոլորովին չվճարման’ բառերից հետո լրացնել հետևյալ արտահայտությամբ` ‘աշխատանքային շահագործման և անգամ մարդկանց շահագործման (թրաֆիքինգի) դեպքերի’ :

9-րդ էջի 6-րդ պարբերությունից հանել ’Առնվազն չի բացառվում....’ բառերով սկսվող նախադասությունը, քանի որ այն պարունակում է հիպոթետիկ դիտարկումներ, իսկ բերված թվերը չունեն փաստացի հիմք:

9-րդ էջի վերջին պարբերությունից  հանել կամ վերաձևակերպել ‘և առևտրի, սպասարկման ոլորտների մենաշնորհացման` ավելի և ավելի ընդգծվող, միտումը’ հատվածը, քանի որ այն ունի քաղաքական ենթատեքստ, իսկ մենաշնորհացումը արգելված է ՀՀ օրենսդրությամբ:
Նույն պարբերությունում ‘հայաստանյան’ բառը  փոխարինել ‘ներքին’ բառով :

10-րդ էջի 3-րդ պարբերության 1-ին նախադասությունում ‘ոչ կառուցողական’ բառը  փոխարինել ‘բարդ’ բառով :

Նույն պարբերության վերջին նախադասությունից  հանել ‘(կառուպցիա, ցածր բիզնես բարոյականություն և այլն),’ հատվածը, քանի որ մանրամասնելու կարիք չկա :

10-րդ էջի ‘բացասական հետևանքների’ առաջին ենթակետի /Ժողովրդագրական/ 3-րդ և 5-րդ տողերում ‘վերարտադրական’ բառը փոխարինել ‘վերարտադրողական’ բառով :

10-րդ էջի վերջին պարբերությունը  շարադրել հետևյալ կերպ ‘... արտերկրում ՀՀ քաղաքացիների ֆիզիկական բռնությունների, ազգային, կրոնական հալածանքների ու հետապնդումների, մարդկանց շահագործման (թրաֆիքինգի) տնտեսական, սեռական շահագործման, ենթարկմանվելու բարձր ռիսկայնություն...’:

11-րդ էջի 1-ին պարբերությունը առաջարկում ենք վերաշարադրել` արտահայտվող միտքը ավելի պարզ դարձնելու նպատակով :

11-րդ էջի 2-րդ պարբերությունը վերաշարադրել հետևյալ կերպ. ‘ընտանիքների տեղափոխման վտանգը, գյուղատնտեսական հողերի վերաբաշխման և առևտրի, սպասարկման ոլորտների մենաշնորհացման գործընթացների խորացման բերումով արտահոսքի ծավալների հնարավոր աճը սոցիալ-տնտեսական զարգացման անբավարար հնարավորությունները’  և այլն :
Ենթագլուխ 1.2
 11-րդ էջի ‘Որպես միգրացիոն գործընթացների պետական կարգավորման հիմնարար սկզբունքներ ամրագրվում են.’ նախադասությանը հաջորդող ենթակետերից հանել 1-ին /բոլոր միգրանտների իրավահավասարությունն.../, 7-րդ /ՀՀ քաղաքացիները Հայաստանի սահմաններից դուրս.../և 8-րդ /ազգությամբ հայերը... (էջ 12) ենթակետերը, քանի որ վերջինները ՀՀ օրենսդրության տարրեր են, ոչ թե միգրացիոն գործընթացների կարգավորման սկզբունքներ և դրանց կրկնման անհրաժեշտություն չկա: 
 Գլուխ 2 Ենթագլուխ 2.1

12-րդ էջի նախավերջին պարբերության վերջին նախադասությունը` ‘ՀՀ կառավարության 2008 թվականի...’, հանել, քանի որ այն կիսատ է :

13-րդ էջի 3-րդ կետի վերնագրից հանել ‘սահմանամերձ գյուղերի ամայացման’ արտահայտությունը :

14-րդ էջի 2-րդ պարբերության վերջին նախադասությունից առաջարկում ենք հանել ‘(հատկապես գյուղական վայրերում, անվտանգ ներարկումների քաղաքականության մշակում և իրագործում, թափոնների ապահով ոչնչացում և այլն),’, քանի որ մանրամասնելու անհրաժեշտություն չկա:
16-րդ էջի 6-րդ կետի վերջին նախադասությունում ‘...սակայն կիսատ է մնացել’ արտահայտությունը փոխարինել ‘դեռևս ավարտված չէ’ ձևակերպմամբ: 
Ենթագլուխ 2.2  2. 2 ենթագլխի վերաբերյալ ընդհանուր դիտարկում.
Այս ենթագլխի ներքո ծրագրերի մանրամասների ներկայացումը իրականացնել միգրացիոն գործընթացներին նրանց առնչության տեսանկյունից, այլ ոչ թե ծրագրերի ամբողջ բովանդակությունը ներկայացնելով, և շատ հակիրճ կերպով: 

Առաջարկում ենք նաև հետևյալ փոփոխությունները.

2.2 ենթագլխի 1-ին կետի 1-ին ենթակետի առաջին նախադասությունից /էջ 16/ առաջարկում ենք հանել ‘...ԵՄ սահմանների կառավարման գործակալության /FRONTEX/ հետ կապեր հաստատելու միջոցով’, հատվածը, քանի որ «Շարժունակության շուրջ գործընկերություն» ծրագիրը` ռազմավարական ուղղություն է, իսկ նշված նպատակներին հասնելու համար տարբեր կառույցների ու գործակալությունների հետ կապեր հաստատելու անհրաժեշտություն կառաջանա, և մեկ առանձին կառույց վկայակոչելով սահմանափակվելը նպատակահարմար չէ :
 1-ին կետի 4-րդ ենթակետից /էջ 17/ նպատակահարմար ենք գտնում հանել ‘դրանով իսկ օտարերկրացու` ՀՀ-ում գտնվելու ամբողջ ժամանակահատվածում նրա տեղաշարժերին իրազեկ լինելու ապահովում:’ հատվածը, քանի որ նման վերահսկումը կդիտվի որպես մարդու իրավունքների խախտում:

 17-րդ էջի 2-րդ կետի վերնագրից առաջարկում ենք հանել ‘քաղաքացիությունը’ բառը, որն ավելորդ է տվյալ դեպքում : 

17-րդ էջի 3-րդ կետից  հանել 1-ին և 5-րդ ենթակետերը :

18-րդ էջի 5-րդ կետի 3-րդ ենթակետը  կրճատել և  շարադրել հետևյալ կերպ. ‘Օտարերկրյա պետությունների աշխատաշուկայի ուսումնասիրություն` նստավայր պետություններում ՀՀ դիվանագիտական ներկայացուցչությունների և հյուպատոսական հիմնարկների և ոլորտում լիազորված մարմինների միջոցով:’

Խնդրահարույց է 18-րդ էջի 6-րդ կետի վերնագիրը, մասնավորապես ‘...ՀՀ տարածքում օտարերկրյա քաղաքացիների համեմատ ՀՀ քաղաքացի​նե​րի կողմից ազատ աշխատատեղերի զբաղեցման առաջնահերթ իրավունքը.’ արտահայտությունը, որը ակնհայտ խտրականություն է պարունակում: Ուստի, առաջարկում ենք վերնագիրը վերաշարադրել:
19-րդ էջի 7-րդ կետի 1-ին ենթակետում ‘անկանոն միգրացիայի վտանգի’ բառերից հետո  ավելացնել ‘հատկապես մարդկանց շահագործմանը (թրաֆիքինգի) ենթարկվելու...’ բառերը:

Միևնույն ժամանակ, այս լրացումը կատարելով, առաջարկում ենք ամբողջությամբ հանել թրաֆիքինգին վերաբերող13-րդ կետը /էջ 21/, քանի որ նպատակահարմար չենք գտնում այս հայեցակարգում թրաֆիքինգի դեմ պայքարին  այդպիսի մանրամասն անդրադարձը: 

20-րդ էջի 11-րդ կետի 1 ենթակետից առաջարկում ենք հանել ‘Հայաստանի Հանրապետության կառավարության կողմից հաստատված’ բառերը, քանի որ նշված ծրագիրն ու միջոցառումները մշակված չեն: 

Հավելված 2-ի 4-րդ կետում ‘վաճառքի /թրաֆիկինգ/’ արտահայտությունը և ամբողջ տեքստում “թրաֆիկինգ” բառը փոխարինել “մարդկանց շահագործման (թրաֆիկինգի) ձևակերպմամբ` որպես ՀՀ օրենսդրությունում ամրագրված ձևակերպում: 
	Ընդունվել է:  
Ընդունվել է: Հավելվածը հանված է:
Հավելվածը հանված է:

Չի ընդունվել, քանի որ առաջարկությունը բովանդակային առումով նոր իմաստ չի պարունակում:

Չի ընդունվել, քանի որ ֆինանսական ճգնաժամը ակնհայտորեն խորացրել է միգրացիոն գործընթացների բացասական հետևանքները և նվազեցրել դրական ազդեցությունները:

Ընդունվել է:

Ընդունվել է:
Ընդունվել է: 
Ընդունվել է:

Չի ընդունվել: Պաշտոնական վիճակագրության մասով հիմնավորումը բերված է   վերևում/տես` 1-ին էջի  վերջին  պարբերությունը/:  Իսկ  այս  կետերում  բերված  թվային տվյալները հանդիսանում  են երևույթի  վերաբերյալ հատուկ  ընտրանքային հետազոտությունների գնահատականներ, որոնք  բազմիցս  հրապարակվել  են: Մասնավորապես`   2004թ. ընդունված    և  ներկայումս  գործող   ՀՀ  բնակչության  միգրացիայի պետական  կարգավորման  հայեցակարգում, ինչպես  նաև ՄԱԿ-ի Մարդկային  զարգացման  2009թ.ազգային զեկույցում: 
Ընդունվել  է :
Չի ընդունվել, քանի որ այդ տարիներին մեկնածների միջին կրթական մակարդակը ավելի բարձր էր երկրում մնացածների համեմատ, իսկ նման երևույթը միջազգային տերմինաբանությամբ որակվում է  որպես ,,ուղեղների արտահոսք’’: Ի  դեպ,  ներկայումս իրավիճակն  այս առումով  տրամագծորեն հակառակն  է:
Ընդունվել է:

Ընդունվել է մասնակիորեն: “Ներդրում” բառը փոխարինվել է ,,դերակատարում’’ բառով:

Չի ընդունվել, քանի որ “նոր  սփռույքը” շարունակում է հանդես գալ միգրացիոն հոսքերի և ուղղությունների, և ծավալների ձևավորման կարևորագույն գործոն: Այնուհանդերձ պարբերությունը  խմբագրվել է:

Ընդունվել է:

Չի ընդունվել, քանի որ  2007թ. ՀՀ ԱՎԾ-ի և ՄԱԿ-ի Բնակչության  հիմնադրամի կողմից իրականացված  միգրացիայի  հատուկ հետազոտության  նյութերը (որոնք հրատարակված են)  վկայում են,  որ 2001թվականից ի վեր արտերկրում կուտակվել են շուրջ 150.000 ժամանակավոր միգրանտներ:  Իսկ այդ զանգվածի մի մասը կարող է վերափոխվել մշտական միգրանտների` իրենց հետ տանելով իրենց ընտանիքի անդամներին: Այնուհանդերձ պարբերությունը  խմբագրվել է:
Ընդունվել է:  Պարբերությունը խմբագրվել  է:
Չի ընդունվել, նպատակահարմար է թողնել նույն բառը:

Ընդունվել է:

Ընդունվել է:

Ընդունվել  է:

Ընդունվել է: 

Ընդունվել է: :

Ընդունվել  է:
ø³Õ³ù³Ï³Ý-Ñ³Û»ó³Ï³ñ·³ÛÇÝ բնույթի ÷³ëï³ÃáõÕÃÁ  Ï³ñáÕ ¿ Ý»ñ³é»É ÇÝãå»ë ·áñÍáÕ ûñ»Ýë¹ñáõÃÛ³Ùµ ³Ùñ³·ñí³Í ¹ñáõÛÃÝ»ñ, ³ÛÝå»ë ¿É ³é³ç³ñÏ»É ÷áË»É ·áñÍáÕ ûñ»Ýë¹ñáõÃÛ³Ý ³Ûë Ï³Ù ³ÛÝ ¹ñáõÛÃÁ,: ²ÛÝå»ë, áñ`·áñÍáÕ ûñ»Ýë¹ñáõÃÛáõÝáõÙ ամրագրված áñ¨¿  մոտեցման  (Çñ³íáõÝù, ëÏ½µáõÝù, նորմ ¨ ³ÛÉÝ)  ³Ùñ³·ñáõÙÁ  ãÇ  Ýß³Ý³ÏáõÙ, áñ   այն ³ÛÉ¨ë ãÇ Ï³ñáÕ ¹³éÝ³É áñ¨¿ áÉáñïáõÙ ù³Õ³ù³Ï³Ý í³ñÙ³Ý Ñ³Û»ó³Ï³ñ·³ÛÇÝ ÷³ëï³ÃÕÃÇ ÑÇÙùáõÙ ¹ñíáÕ  ¹ñáõÛÃ: 
Ընդունվել է:

Ընդունվել է:

Ընդունվել է:

Ընդունվել է:
Չի ընդունվել, որովհետև դիտողությունը հստակ չի ձևակերպված: Հիշատակված  մասում ծրագրերի մասին ընդհանրապես նշում չկա,  այնտեղ  բերված  են միայն գերակա  խնդիրներ  և դրանց  լուծման  հիմնորոշ  ուղղություններ:

Ընդունվել է մասամբ`  նշված  մասը  չի հանվել, փոխարենը  խմբագրվել  է:
Ընդունվել  է:

Ընդունվել  է:
Չի ընդունվել  քանի  որ  ՀՀ սահմանների  համալիր կառավարման  հետ  կապված  բոլոր  փաստաթղթերում դրանք  նշված  են  որպես  հիմնարար  ուղղություններ: 
Չի  ընդունվել,  քանի  որ դիվանագիտական  ներկայացուցչությունները կարևոր  դերակատարում  ունեն  այդ  հարցում:  Բացի  այդ  ՀՀ  աշխատանքի  և  սոցիալական հարցերի նախարարությունն  առաջարկել է   դիվանագիտական ներկայացուցչություններում  նախատեսել    նաև   աշխատանքային  կցորդի հաստիք: 
Ընդունվել  է :
Չի ընդունվել, որովհետև երևույթը ,,թրաֆիքինգ”  որակելու համար  անհրաժեշտ  է  նաև անձի տեղափոխման առկայությունը: Այդ իսկ պատճառով նպատակահարմար է, որ այս հայեցակարգը անդրադառնա նաև այդ խնդրին /ինչպես  նախորդ  հայեցակարգը/: Բացի այդ, միջազգային կազմակերպությունների  կողմից միգրացիան և թրաֆիքինգը որպես կանոն  դիտարկվում են միասնաբար` մեկ համատեքստում:

Չի  ընդունվել,  քանի  որ   “ՀՀ տարաբնակեցման  գլխավոր  նախագիծը”   ՀՀ  կառավարության   կողմից  ընդունվել  է   2003թ  ապրիլի 10-ի  թիվ  610-Ն   որոշմամբ:
Հավելվածը հանված է:



	3.
	ՀՀ աշխատանքի և սոցիալական հարցերի նախարարություն
	Նախագծի “Ներածություն” մասի 3-րդ պարբերության 2-րդ կետի սկզբում գրել “Բնակչության զբաղվածության մասին” ՀՀ օրենք (1992), “Բնակչության զբաղվածության և գործազրկության դեպքում սոցիալական պաշտպանության մասին” ՀՀ օրենք (2006):

Հայեցակարգի 10-րդ էջի “Տնտեսական”. <ուղեղների որակյալ աշխատուժի, կապիտալի անկանոն արտահոսքի բերումով երկրի տնտեսական ներուժի նվազում, տնտեսական զարգացման հնարավորությունների և հեռանկարների վատացում¦ ենթակետը լրացնել §ներքին աշխատաշուկայում պահանջարկի և առաջարկի միջև անհամապատասխանության խորացում` հատկապես մարզային մակարդակներով” բառերով (էջ10):

Գլուխ 1-ի “1.2. ՀՀ միգրացիոն պետական կարգավորման քաղաքականության նպատակը և սկզբունքները” ենթաբաժնի.

- 4-րդ կետից հանել “իշխանության բոլոր ճյուղերը” բառերը.

-8-րդ “ազգությամբ հայերը ՀՀ քաղաքացիություն են ձեռք բերում պարզեցված կարգով` ենթակետը հանել, քանի որ այն միգրացիայի պետական կարգավորման հիմնարար սկզբունք չէ :

Գլուխ 2-ի 2.1. կետի.

- 2-րդ ենթակետի “(կետ 64 ենթակետ 3)” բառերից հետո լրացնել “Ըստ ՀՀ կառավարության ծրագրի 5-րդ գերակայություն է սահմանվել նաև Հայաստանի քաղաքացիների սոցիալական պաշտպանվածությունը, որով սոցիալական քաղաքականությունն ուղղվելու է սահմանամերձ և բարձրլեռնային բնակավայրերից բնակչության արտագաղթի կանխմանը, այդ բնակավայրերի բնակչության սոցիալական ակտիվության բարձրացմանը, որը կհանգեցնի սոցիալական անտարբերության նվազմանը, մարդկանց հմտությունները և մասնագիտացումն աշխատատեղերին համապատասխանեցնելու նպատակով իրականացնել կառուցվածքային գործազրկությունը բացահայտող և նպատակային վերապատրաստման ծրագրեր ու ձևավորել աշխատուժի արդյունավետ շուկա: Անհրաժեշտություն է մինչբուհական կրթության համակարգի զարգացումը տնտեսության  ներկա և ապագա պահանջներին համապատասխան.” բառերով (էջ13).
-4-րդ ենթակետը լրացնել §Որակյալ աշխատուժի զբաղվածության ապահովման խնդիրներին ուղղված մասնագիտական կարողությունների կատարելագործման քաղաքականության զարգացում հայրենիքում և համապատասխան ծրագրերի ներդրում¦ (էջ 14) բառերով:

Գլուխ 2-ի 2.2. կետի.

-1-ին ենթակետի 3-րդ պարբերությունից հանել “և ՀՀ-ում այլ” բառերը կամ հստակ թվարկել կարգավիճակները. (էջ16).

-5-րդ ենթակետի վերնագիրը շարադրել հետևյալ նոր խմբագրությամբ. “ ՀՀ քաղաքացի հանդիսացող աշխատանքային միգրանտների իրավունքների և շահերի պաշտպանություն” (էջ18).
Նույն կետի

- առաջին պարբերության մեջ “Արտագնա աշխատանքի մեկնման գործընթացում” բառերը փոխարինել “Աշխատանքային միգրացիայի գործընթացում” բառերով.

-երկրորդ պարբերության մեջ “Արտագնա  աշխատանքների հետ կապված միջնորդական” բառերը փոխարինել “Աշխատանքի տեղավորման” բառերով.

-երրորդ պարբերությունը շարադրել հետևյալ նոր խմբագրությամբ. “Օտարերկրյա պետությունների աշխատաշուկայի ուսումնասիրություն` նստավայր պետությունների ՀՀ դեսպանություններում բացելով աշխատանքային կցորդի հաստիք և համագործակցելով ոլորտում լիազորված մարմինների հետ”.

4-րդ պարբերությունից հանել “միացման’ բառը և “ընդլայնել հանրապետությունից պայմանագրային հիմունքներով արտագնա աշխատանքների մեկնման հնարավորությունները” բառերը փոխարինել “կանոնակարգել աշխատանքային միգրացիան“ բառերով.
5-րդ պարբերությունից հանել “Արտագնա աշխատանքների`” բառերը և “վրա” բառից հետո լրացնել “աշխատանքային միգրացիայի” բառերով (էջ18).

6-րդ ենթակետը հանել, քանի որ այն զուտ միգրացիայի ոլորտի պետական կարգավորման ռազմավարության խնդիր չէ (18):

8-րդ ենթակետը լրացնել նոր պարբերությամբ` հետևյալ բովանդակությամբ. “ՀՀ վերադարձող քաղաքացիներին  աշխատաշուկայում վերաինտեգրմանն ուղղված զբաղվածության ծրագրերում ներգրավում և նոր ծրագրերի ներդրում, ինտերնետային կայք էջի կատարելագործում և մատուցվող խորհրդատվական ծառայությունների կատարելագործում”: (էջ19):

Հավելված 2-ի  2-րդ կետի. 
-2-րդ սյունակի վերջին նախադասությունը հանել, քանի որ այն կարգավորվում է “Օտարերկրացիների մասին” ՀՀ օրենքով.

-4-րդ սյունակի 1-ին մասը լրացնել “Բնակչության զբաղվածության և գործազրկության դեպքում սոցիալական պաշտպանության մասին” ՀՀ օրենքի 14-րդ և 15-րդ հոդվածներով կարգավորվում է աշխատուժի ներքին և արտաքին տեղաշարժի միասնական պետական քաղաքականությունը” բառերով.

-4-րդ սյունակի 4-րդ մասի “ՄԱԿ ԶԾ-ի”բառերը փոխարինել “ԱՄԿ-ի” բառերով և լրացնել “Ռեմիգրանտների տեղեկատվական հաշվառման համակարգի ներդրում “Գործ” համակարգում և նրանց որպես խոցելի խմբի կազմում ներգրավում” բառերով.

-4-րդ կետը հանել, քանի որ հարցը հայեցակարգի շրջանակներից դուրս է: Այն կարգավորվում է ՀՀ Կառավարության 2010 թվականի սեպտեմբերի 3-ի N1140-Ն որոշմամբ հաստատված “Հայաստանի Հանրապետությունում 2010-2012 թվականների ընթացքում մարդանց շահադործման թրաֆիկինգի դեմ պայքարի կազմակերպման”  ազգային ծրագրով: 
	Ընդունվել  է :
Ընդունվել է:

Ընդունվել է: 
Ընդունվել  է:
Ընդունվել   է: 
Չի  ընդունվել, քանի  որ   այն   իրենից  ներկայացնում  է կոնկրետ  միջոցառում, ինչը  կարող է  ներառվել  2011թ,-ին մշակվելիք  Գործողությունների  ծրագրում:
Ընդունվել է: 
Չի ընդունվել, որովհետև նման ձևակերպումը կարող է վերաբերել նաև ներքին աշխատանքային միգրանտներին, իսկ ներքին աշխատանքային միգրացիայի կարգավորումը հայեցակարգում գերակա խնդիր չէ:

Չի  ընդունվել  նույն  հիմնավորմամբ
Չի ընդունվել  նույն  հիմնավորմամբ
Չի ընդունվել, քանի  որ  ԱԳՆ-ն    ներկայացրել  է    հակադիր  կարծիք:
Չի  ընդունվել  քանի  որ   նպատակը միջազգային պայմանագրերին միանալու շուրջ  քնաարկումներն  են,  իսկ  “կանոնակարգել   աշխատանքային  միգրացիան”  բառակապակցությունը  չի  համապատասխանում  ենթակետի  նպատակին
Չի  ընդունվել   նախորդ կետերում  նշված  հիմնավորմամբ
Չի ընդունվել, որովհետև այն ցայտուն արտահայտված միգրացիոն հոսք է: Աշխատանքային իմիգրացիայի կանոնակարգման հարցերը միգրացիոն քաղաքականության կարևոր բաղադրիչներից են:

Ընդունվել է:
Հավելվածը հանված է:


	4.
	ՀՀ առողջապահության նախարարություն
	Առաջարկություններ և դիտողություններ չկան:
	

	5.
	ՀՀ արդարադատության նախարարություն
	Նախագծի 3-րդ կետից հետո նշված §(Զեկուցող` ՀՀ տարածքային կառավարման նախարարի տեղակալ Վաչե Տերտերյան)¦ բառերն անհրաժեշտ է հանել: 

Հայեցակարգի  համարակալումն անհրաժեշտ է համապատասխանեցնել “Իրավական ակտերի մասին” ՀՀ օրենքի /այսուհետ` օրենք/ 41-րդ հոդվածի 4-րդ մասով սահմանված պահանջներին.

Հայեցակարգի  1-ին գլխի 1.2-րդ կետի 6-րդ ենթակետով նախատեսված դրույթը հայեցակարգի կարգավորման առարկա չի հանդիսանում: ՀՀ կառավարության 2008 թվականի սեպտեմբերի 25-ի “ՀՀ երիտասարդական պետական քաղաքականության 2008-2012 թվականների ռազմավարությանը հավանություն տալու մասին” թիվ 39 արձանագրային որոշմամբ արդեն իսկ նախատեսված են երիտասարդներին բնակարանային ապահովվածության խնդիրների վերաբերյալ դրույթ:

Նախագծին կից ներկայացված են “Հավելված 1”-ը և “Հավելված 2”-ը, սակայն վերջիններս չեն հաստատվում նախագծով և վերջիններիս վերաբերյալ հայեցակարգում հղում չի պարունակվում: 

Հայեցակարգից անհրաժեշտ է հանել բոլոր ծանոթագրությունները: Սույն դիտողությունը բխում է օրենքի 45-րդ հոդվածի 12-րդ մասով սահմանված պահանջներից:

Հայեցակարգով նախատեսվում են այնպիսի դրույթներ, որոնք չեն հանդիսանում ներկայացված հայեցակարգի կարգավորման առարկա և չեն հանդիսանում միգրացիայի պետական ծառայության կողմից կարգավորվող խնդիրներ: Ավելին, վերջիններս ենթակա են կարգավորման այլ պետական կառավարման մարմինների կողմից, մասնավորապես`

1.հայեցակարգի 2.1-րդ կետի 2-րդ ենթակետով նախատեսվող հարաբերությունը ՀՀ քաղաքաշինության նախարարությանն առնչվող խնդիրներից է և գտնում ենք, որ որևէ առնչություն չունի երկրի ազգային անվտանգության հետ,

2.նույն կետի 3-րդ կետով նախատեսվող դրույթը ենթակա է կարգավորման ՀՀ ջրային պետական կոմիտեի կողմից,

3.նույն կետի 12-րդ ենթակետով նախատեսվող հարաբերությունները հանդիսանում են ՀՀ աշխատանքի և սոցիալական հարցերի նախարարության կողմից կարգավորվող հարաբերություններ,

4.նույն կետի 12-րդ ենթակետով նախատեսվող հարաբերությունները կարգավորվում են ՀՀ արտակարգ իրավիճակների նախարարության կողմից:

Հայեցակարգի 2.2-րդ կետի 2-րդ ենթակետով, ինչպես նաև հայեցակարգի 2.1-րդ կետի 13-րդ ենթակետով նախատեսվող դրույթները հանդիսանում են ՀՀ ոստիկանության կողմից կարգավորվող հարաբերություն: Նույն կետի 3-րդ ենթակետով նախատեսվող հարաբերությունները հանդիսանում են ՀՀ սահմանապահ զորքերի կողմից կարգավորվող հարաբերություններ, որոնք սահմանված են “ՀՀ սահմանապահ զորքերի մասին” ՀՀ օրենքով:
Հայեցակարգով նախատեսված են այնպիսի դրույթներ, որոնք լուրջ հիմնավորման և հստակեցման կարիք ունեն, մասնավորապես` հայեցակարգի 2.1-րդ կետի 5-րդ ենթակետում պարզ չէ թե ինչ անցանկալի էմիգրացիոն հոսքերի և արտագնա աշխատանքի մեկնման գործընթացի մասին է խոսքը, քանի որ այդ առումով անհրաժեշտ է նկատի ունենալ ՀՀ Սահմանադրությամբ ամրագրված ազատ տեղաշարժման, ելքի և մուտքի իրավունքները, մասնավորապես` ՀՀ Սահմանադրության 25-րդ հոդվածի համաձայն Հայաuտանի Հանրապետությունում oրինական հիմքերով գտնվող յուրաքանչյուր ոք ունի Հայաuտանի Հանրապետության տարածքում ազատ տեղաշարժվելու և բնակավայր ընտրելու իրավունք, ինչպես նաև ՀՀ-ից դուրս գալու իրավունք: Սահմանադրական այս դրույթը տարածվում է նաև միգրանտների նկատմամբ: Իսկ ՀՀ Սահմանադրության 16-րդ հոդվածով ամրագրված են Հայաստանի Հանրապետություն մուտք գործելու վերաբերյալ դրույթներ: 
Նույն դիտողությունը վերաբերում է նաև հայեցակարգի 2.1-րդ կետի 7-րդ ենթակետին, որտեղ նույնպես պարզ չէ թե ինչ անկանոն միգրացիայի մասին է խոսքը, որի իրագործումը հետագայում պետք է կանխարգելվի և կատարելագործվի անկանոն միգրացիային առնչվող օրենսդրական դաշտը: Նշենք, որ վերոհիշյալ հարաբերությունները արդեն իսկ կարգավորվում են <<Պետական սահմանի մասին>> ՀՀ օրենքի 11-րդ հոդվածով և <<Սահմանապահ զորքերի մասին>> ՀՀ օրենքով, որոնց համաձայն ՀՀ սահմանապահ զորքերի զինծառայողները օրենքով սահմանված կարգով իրականացնում են ցանկացած անձի մուտքն ու ելքը Հայաստանի Հանրապետություն:  Այդ իսկ առումով գտնում ենք, որ հայեցակարգով վերոհիշյալ հարաբերություններ կարգավորող դրույթներ նախատեսվելու դեպքում կխախտվեն անձանց սահմանադրական որոշակի իրավունքները:

Հայեցակարգի 2.1-րդ կետի 7-րդ ենթակետի 4-րդ պարբերությունում խոսքը գնում է միգրացիոն օրենսդրության խախտումների համար պատասխանատվություն սահմանող օրենսդրության մասին, սակայն պարզ չէ թե  կոնկրետ, որ խախտումների մասին է խոսքը և պատասխանատվության ինչպիսի միջոցներ պետք է սահմանվեն:

Հայեցակարգի 2-րդ գլխում նշված «ՀՀ կառավարության 2008 թվականի հոկտեմբերի 30-ի N 1207-Ն որոշմամբ հաստաված ԿԶԾ» նախադասությունն անհրաժեշտ է շարադրել հետևյալ խմբագրությամբ` «ՀՀ կառավարության 2008 թվականի հոկտեմբերի 30-ի N 1207-Ն որոշմամբ հաստաված Կայուն Զարգացման Ծրագիրը /այսուհետ` ԿԶԾ/։»։ Սույն դիտողությունը բխում է օրենքի 36-րդ հոդվածի 1-ին մասով սահմանված պահանջից։ Նույն դիտողությունը վերաբերում է նաև հայեցակարգի 2.2-րդ կետի 5-րդ ենթակետի վերջին պարբերությանը։ Միաժամանակ գտնում ենք, որ վերոհիշյալ նախադասությունն իր բովանդակային առումով  թերի է։

 Հայեցակարգի 2.1-րդ կետի 2-րդ ենթակետում «Այս փաստաթուղթը» բառերն անհրաժեշտ է փոխարինել «Սույն հայեցակարգը» բառերով։

Նույն կետի 6-րդ ենթակետում <<Ընտանեամուսնական>> բառն անհրաժեշտ է փոխարինել «Ամուսնաընտանեկան» բառով: 

Նկատի ունենալով Հայեցակարգի 2.2-րդ կետի 1-ին ենթակետով նախատեսված դրույթը, որի համաձայն նախատեսվում է իրականացնել միգրացիան կանոնակարգող ՀՀ օրենսդրական դաշտի և վարչական համակարգի ներդաշնակեցում ԵՄ համապատասխան օրենսդրության և ԵՄ անդամ երկրների լավագույն ինստիտուցիոնալ կառուցվածքի հետ անհրաժեշտ է հստակ սահմանել, թե ներկայացված հայեցակարգից բխող ինչ իրավական ակտեր պետք է ընդունվեն և գործող, որ ակտերում պետք է կատարվել համապատասխան փոփոխություններ:
Նույն կետի 14-րդ ենթակետում խոսքը գնում է միգրացիայի պետական կառավարման համակարգում միգրացիոն իրավիճակի վերլուծման և գնահատման մասին, սակայն պարզ չէ թե ինչպես պետք է վերջինս իրականացվի և ինչպիսի չափանիշների հիման վրա:

Նախագծով նախատեսված միջոցառումների իրականացումը հնարավոր է ապահովել միայն համապատասխան ֆինանսական միջոցների առկայության պայմաններում: Այդ իսկ առումով առաջարկում ենք վերանայել նախագծով նախատեսված միջոցառումները` կցելով համապատասխան ֆինանսական գնահատականներ և վերլուծություններ: Ելնելով վերոհիշյալից նախագիծն անհրաժեշտ է ամբողջությամբ լրամշակել հստակ սահմանելով այն իրավական ակտերը, որոնք նախատեսվում է ընդունել ի կատարումն հայեցակարգի, քանի որ հակառակ պարագայում հայեցակարգի դրույթները կունենան դեկլարատիվ բնույթ:
	Ընդունվել  է:
Ընդունվել  է:
Չի ընդունվել: Դրույթը հայեցակարգի կարգավորման  առարկա հանդիսանալու վերաբերյալ հիմնավորումը բերված է փաստաթղթի ներածությունում` համալիր խնդիրների հատվածում /էջ 6/:

Հավելվածները հանված են:
Ընդունվել  է:

Չի ընդունվել,  քանի  որ  փաստաթուղթը  չի վերաբերում միայն  առանձին  մարմնի` միգրացիայի  պետական ծառայության կողմից կարգավորվող խնդիրներին:
Չի ընդունվել  վերը  նշված  հիմնավորմամբ:
Ընդունվել  է  և Հայեցակարգի 2.1 կետի նշված  ենթակետը ամբողջությամբ  փոփոխության  է  ենթարկվել:
Խոսքը ՀՀ-ից, որպես կանոն, օրինական հիմունքներով դուրս եկող ՀՀ քաղաքացիների մասին է, ովքեր այնուհետև օտարերկրյա պետություններում հայտնվում են անկանոն միգրանտի կարգավիճակում:
Անկանոն  միգրացիային  առնչվող  օրենսդրական դաշտի կատարելագործումը վերաբերում է օտարերկրացիների` ՀՀ  մուտք գործելու, բնակվելու և  աշխատանքային գործունեություն իրականացնելու` ՀՀ օրենսդրությամբ  սահմանված  կարգը  և  պայմանները  խախտելու  համար  պատասխանատվություն սահմանող ՀՀ օրենսդրությանը:
Ընդունվել է: 
Ընդունվել է:

Չի ընդունվել, որովհետև այդ դեպքում այլ փաստաթղթի կվերաբերի:

Ընդունվել է:

Չի ընդունվել, քանի  որ  նշվածը  պետք  է արտացոլվի §ՀՀ  միգրացիայի å»ï³Ï³Ý Ï³ñ·³íáñÙ³Ý քաղաքականության Ñ³Û»ó³Ï³ñ·Ç Çñ³Ï³Ý³óáõÙÝ ³å³ÑáíáÕ ·áñÍáÕáõÃÛáõÝÝ»ñÇ  ³½·³ÛÇÝ Íñ³·ñում¦  որը  ՀՀ  կառավարության  2010թ.-ի  ապրիլի  8-ի  “ՀՀ  ազգային  անվտանգության ռազամավարության  ապահովմանն ուղղված ՀՀ   տարածք. կառավարման նախարարության գործունեության ծրագիրը  և միջոցառումները  հաստատելու մասին” N419-Ն  որոշման  համաձայն  պետք է ՀՀ  կառավարություն ներկայացվի  2011թ.-ին: ՀՀ օրենսդրական դաշտը և վարչական համակարգը ԵՄ  օրենսդրության հետ  ներդաշնակացնելու պարտավոորությունը ՀՀ-ն ստանձնել է Եվրոպական  հարևանության  քաղաքականության   ծրագրով:
Չի ընդունվել, քանի  որ  նույն  ենթակետում  նշված  է   նաև  որ խնդրի  լուծման նպաատակով  պետք է  իրականացվի  “կարողությունների  ձևավորում”,  իսկ  միջոցառումների իրականացման  ձևաչափը և մյուս  գնահատականները կտրվեն  հաջորդ  փուլում:

Չի ընդունվել, քանի  որ  որպես  կանոն  “հայեցակարգով” սահմանվում են  փաստաթղթի նպատակը, գերակա խնդիրները  և  դրանց  հասնելու  հիմնական  ուղիները: Իսկ ֆինանսական գնահատականներ և  վերլուծություններ անհրաժեշտ  են  կոնկրետ  միջոցառոմների  առկայության  դեպքում:

	6.
	ՀՀ կրթության և գիտության նախարարություն
	 <<ՀՀ միգրացիայի պետական կարգավորման քաղաքականության հայեցակարգի>> նախագծի <<2.1>> ենթագլխի 3-րդ կետում`
<<ՀՀ կրթության զարգացման 2011-2015թթ. պետական ծրագրին>>  վերաբերող հատվածում վերախմբագրել` <<Առանձին գործող ավագ դպրոցների ծրագիրը կարող է խորացնել մատչելիության անհավասարությունը, քանի որ ծրագրում ընդգրկված չեն փոքր գյուղական համայնքները, որոնք առավել խոցելի են աղքատության տեսանկյունից:>>, 
<<ՀՀ ազգային անվտանգության ռազմավարության ապահովմանն ուղղված ՀՀ կրթության և գիտության նախարարության գործունեության ծրագրին>> վերաբերող հատվածում վերախմբագրել` <<սոցիալական անհավասարությունն ու տարածքային անհամաչափ զարգացումը>>:
<<Հավելված 1>>-ում` 
3-րդ էջում 6-րդ հղման մեջ <<միջնակարգ մասնագիտական>> արտահայտությունը փոխարինել` <<միջին մասնագիտական>>,
5-րդ էջի 2-րդ պարբերության մեջ <<կրթավարձերը>> բառը փոխարինել` <<ուսման վարձերը>> կամ <<ուսման վճարները>>:

Անճշտություններից խուսափելու նպատակով, առաջարկում ենք` 

նախագծում գրել ռազմավարական փաստաթղթերի լրիվ անվանումները, հնարավորինս խուսափելով հապավումներից, 

ռազմավարական փաստաթղթերի առանձին դրույթները պարզաբանող հատվածներում հանել դրանց վերաբերող` փակագծերում գրված հղումները:
	Ընդունվել  է:

Ընդունվել է:

Հավելվածը հանված է:

Ընդունվել  է:  Որտեղ  նպատակահարմար  է, անվանումները  գրվել  են լրիվ:

Ընդունվել  է:  Փակագծերը  հնարավորինս  հանվել  են:   
 

	7.
	ՀՀ պաշտպանության նախարարություն
	Նախագծի հավելված 2-ի 7-րդ և 8-րդ կետերում որպես գերակա խնդրի կատարման ընթացքի քայլեր համապատասխանաբար ընդլայնել և խորացնել միջազգային կազմակերպությունների հետ համագործակցության շրջանակները և մշակել հարկադիր միգրանտների ռեէմիգրացիոն գործընթացների փուլ առ փուլ իրականացման կարգավորումը (կետ7),ինչպես նաև կազմակերպել, զարգացնել և կատարելագործել ՀՀ տարածքում աշխատող, սովորող կամ տուրիստական նպատակներով ՀՀ ժամանող օտարերկրացիների հաշվառման գործընթացում իրավասու մարմինների միջև համագործակցության կարգը (կետ 8):
	Հավելվածը հանված է:



	8.
	ՀՀ սպորտի և երիտասարդական հարցերի նախ.
	Դիտողություններ և առաջարկություններ չկան:
	

	9.
	ՀՀ տրանսպորտի և կապի նախ.
	Դիտողություններ  և  առաջարկություների  չկան
	

	10.
	ՀՀ էկոնոմիկայի նախարարություն
	Նախագծի 2-րդ գլխի 2.2 կետում բերված միգրացիոն պետական կարգավորման գերակա խնդիրները և դրանց լուծման հիմնորոշ ուղղություններն, ըստ էության, հանդիսանում են հիմնախնդիրների լուծմանն ուղղված միջոցառումներ: Ուստի, առաջարկում եմ դրանք ներկայացնել առանձին հավելվածով` որպես միջոցառումների իրականացման ժամանակացույց` նշելով կոնկրետ ժամկետներ և կատարողներ, ինչն առավել կհիմնավորի Հայեցակարգի իրականացման տեսլականը: 
	Չի  ընդունվել,  քանի որ  հիշատակվածը  ոչ  թե  հիմնախնդիրների  լուծմանն  ուղղված միջոցառումներ  են,  այլ  գերակա  խնդրի  լուծման    հիմնորոշ  ուղղություններ:  Իսկ հիմնախնդիրների  լուծմանն  ուղղված միջոցառումները  կարտացոլվեն §ՀՀ  միգրացիայի å»ï³Ï³Ý Ï³ñ·³íáñÙ³Ý քաղաքականության Ñ³Û»ó³Ï³ñ·Ç Çñ³Ï³Ý³óáõÙÝ ³å³ÑáíáÕ ·áñÍáÕáõÃÛáõÝÝ»ñÇ  ³½·³ÛÇÝ Íñ³·ñում¦  որը  ՀՀ  կառավարության  2010թ.-ի  ապրիլի  8-ի  “ՀՀ  ազգային  անվտանգության ռազամավարության  ապահովմանն ուղղված ՀՀ   տարածք. կառավարման նախարարության գործունեության ծրագիրը և միջոցառումները  հաստատելու մասին” N419-Ն  որոշման  համաձայն  պետք է ՀՀ  կառավարություն ներկայացվի  2011թ.-ին: 

	11.
	ՀՀ ոստիկանություն
	Ներկայացված հայեցակարգը, բացի անօրինական միգրացիայի հիմնարար խնդիրներից, ներառել է նաև մեկ այլ` իր կարգավորման խնդիրներով անօրինական միգրացիայից տարբերակման ենթակա` թրաֆիկինգի ոլորտին առնչվող դրույթներ, օրինակ` 2-րդ գլխի 2-րդ ենթագլխի 13-րդ “Մարդկանց շահագործման թրաֆիքինգի դեմ պայքարի կազմակերպում և մարդկանց շահագործման թրաֆիքինգի զոհերի պաշտպանություն” կետը, 2-րդ հավելվածի 4-րդ կետի 2-րդ` “Թրաֆիքինգից տուժած անձանց սոցիալ-հոգեբանական, առողջապահական, վերականգնողական ծրագրերի մշակում և իրականացում” պարբերութունը; Հաշվի առնելով այն հանգամանքը, որ թրաֆիքինգի ոլորտն արդեն իսկ  կարգավորվում է առանձին իրավական ակտերով, օրինակ` ՀՀ կառավարության կողմից 03.09.2000թ. թիվ 1140-Ն որոշմամբ հաստատված  “ՀՀ-ում 2010-2012 թվականների ընթացքում մարդկանց շահագործման թրաֆիքինգի դեմ պայքարի կատարելագործման ազգային ծրագիրը և դրա իրականացման ժամանակացույցը, նպատակահարմար ենք համարում թրաֆիքինգին վերաբերող դրույթները նախագծից հանել: 
	Չի ընդունվել, որովհետև երևույթը ,,թրաֆիքինգ”  որակելու համար  անհրաժեշտ  է  նաև անձի տեղափոխման առկայությունը: Այդ իսկ պատճառով նպատակահարմար է, որ այս հայեցակարգը անդրադառնա նաև այդ խնդրին /ինչպես  նախորդ  հայեցակարգը/: Բացի այդ, միջազգային կազմակերպությունների  կողմից միգրացիան և թրաֆիքինգը որպես կանոն  դիտարկվում են միասնաբար` մեկ համատեքստում:
2-րդ հավելվածը հանված է:



	12.
	ՀՀ արտակարգ իրավիճակների նախարարություն
	Առաջարկություններ և առարկություններ չկան:
	

	13.
	ՀՀ գլխավոր դատախազություն
	Առաջարկություններ  և դիտողություններ  չկան:
	

	14.
	ՀՀ ազգային վիճակագրական ծառայություն
	Առաջարկություններ չկան:
	

	15.
	ՀՀ կառավ.  առընթեր քաղաքացիական ավիացիայի գլխավոր վարչություն
	Առաջարկություններ չկան:
	

	16.
	ՀՀ կառավ.  առընթեր պետ. եկամուտների կոմիտե
	Առաջարկություններ չկան:
	

	17.
	ՀՀ սփյուռքի նախարարություն
	Առաջարկություններ և դիտողություններ չկան:
	

	18.
	ՀՀ գիտությունների ազգային ակադեմիա
	Նախագծի 1.1. ենթակետով` 

“Բուն հայաստանյան գործոններից արտաքին միգրացիայի առումով հատկապես ազդեցիկ կարող են լինել Երկուսը` գյուղատնտեսական հողերի վերաբաշխման, խոշորացման անշրջանցելի  գործընթացը և առևտրի, սպասարկման ոլորտների մենաշնորհացման` ավելի ու ավելի ընդգծվող միտումը: Առաջինի իրականացման արագությունից և սկզբունքներից կախված, մեծ կամ փոքր կարող է լինել գյուղարտադրությունից դուրս մղվողների զանգվածը, որը, քաղաքների իմիգրացիոն ներուժի թուլության բերումով կհամալրի  թե աշխատանքային, և թե մշտական էմիգրանտների շարքերը:  

Առաջարկվում է`

“Բուն հայաստանյան գործոններից արտաքին միգրացիայի առումով հատկապես ազդեցիկ կարող է լինել տնտեսության մենաշնորհացման` ավելի ու ավելի ընդգծվող միտումը...”

Առաջարկի հիմնավորումը

Հողերի խոշորացումն, ինքնին, օբյեկտիվ շուկայական, նույնիսկ մինչև որոշակի սահմանին հասնելը դրական երևույթ է: Մասշտաբից տնտեսման էֆեկտի ուժով հնարավոր է լինում ապահովել արդյունավետ արտադրություն, ինչը փոքր հողակտորների դեպքում գրեթե հնարավոր չէ:

Ինչ վերաբերում է գյուղացիների զբաղվածությանն, ապա այն կարելի է լուծել, օրինակ` կոոպերացման քաղաքականության ակտիվացման միջոցով:

Առաջարկվում է 

Հայեցակարգի կառուցվածքում անհրաժեշտ է կատարել փոփոխություն, և 1.1. և 1.2. ենթակետերի դասավորությունը փոխել:

Առաջարկի հիմնավորումը

Պետք է ի սկզբանե հռչակվեն այս կամ այն հիմնախնդրի, ոլորտի զարգացման, կանոնակարգման և այլ հարցերի ուսումնասիրության նպատակը, խնդիրներն ու սկզբունքները, այսուհետև անցնել խնդրի ուսումնասիրությանը:

Առաջարկվում է 

2.1. Ենթագլխի 1-6 կետերը դարձնել աղյուսակի ձևով, նշել համապատասխան պատասխանատուներին, միջոցառման իրականացման ժամկետներին, անհրաժեշտության դեպքում նաև կրկնվող իրավասությունների և գործառույթների համակարգմանը վերաբերող հարցեր:

 Առաջարկի հիմնավորումը 

Տարբեր ծրագրերին, ռազմավարություններին և այլ օրենսդրական ակտերին հղումներ կատարելը, ինչպես նաև առանձին պետական կառավարման մարմինների կողմից իրականացվելիք միջոցառումների թվարկման միջոցով խնդիրը ներկայացնելը առաջացնում է որոշակի խառնաշփոթ յուրաքանչյուր մարմնի կողմից միգրացիայի կարգավորման առումով իրականացվելիք քայլերի մեջ:Առաջարկի իմաստն այդ քայլերի կոնկրետացնելն է և այդ քայլերի ներառումը միգրացիոն քաղաքականության համատեքստի մեջ: 

Առաջարկվում է` 

2.2. ենթակետում առաջարկվող միջոցառումները ներկայացնել աղյուսակի տեսքով`ներառելով միջոցառման պատասխանատուներին և իրականացման ժամկետները:

Առաջարկության հիմնավորումը

Նպատակը հայեցակարգի հասցեականությունն ու հետագայում նաև իրականացվող քայլերի վերահսկելիությունը բարձրացնելն է:

Առաջարկվում է 

Հավելված 2-ի գործող հայեցակարգի հիման վրա չիրականացված միջոցառումները <<տեղափոխել>>  2.2. ենթագլուխ:

Առաջարկի հիմնավորումը

Նպատակը գործող հայեցակարգով չիրականացված քայլերը, որոնք դեռևս արդիական են, հետագայում իրականացնելն է:

Առաջարկվում է 

Հայեցակարգում հավելվածի տեսքով ավելացնել նաև միգրացիայի պետական կարգավորման արտերկրյա փորձին վերաբերող հետազոտություն:

Առաջարկի հիմնավորումը

Արտասահմանյան փորձի հետազոտությունը ավելի հիմնավոր կդարձներ առաջարկվող քայլերի կարևորությունը, բացի դրանից, անհրաժեշտ է նաև այդ հավելվածում հետազոտել նաև միգրացիայի իմաստով Հայաստանի հետ համադրելի երկրներում ոլորտի կարգավորման վիճակը, որը արժեքավոր եզրահանգումների տեղիք կտար:
	Ընդունվել  է  մասամբ:  Պարբերությունը  խմբագրվել  է:

Դեմ չլինելով  առաջարկի  տրամաբանությանը,  այնուհանդերձ նպատակահարմար  է համարվել   դասավորվածությունը  թողնել  նույնը` հարազատ մնալով  նախորդ երկու  հայեցակարգերում  ընդունված կառուցվածքին:

 Նշված  կետերում խոսքը գնում է ընդունված  ռազմավարական փաստաթղթերի  մասին,  որոնցից  յուրաքանչյուրի  կատարման համար  արդեն իսկ սահմանված  են  թե  պատասխանատուները  և  թե  ժամկետները:  Իսկ  դրանց ընդհանուր ներկայացումը  աղյուսակի տեսքով  դուրս  է այս փաստաթղթի  շրջանակներից:

Այդ միջոցառումները  կարտացոլվեն §ՀՀ  միգրացիայի å»ï³Ï³Ý Ï³ñ·³íáñÙ³Ý քաղաքականության Ñ³Û»ó³Ï³ñ·Ç Çñ³Ï³Ý³óáõÙÝ ³å³ÑáíáÕ ·áñÍáÕáõÃÛáõÝÝ»ñÇ  ³½·³ÛÇÝ Íñ³·ñում¦  որը  ՀՀ  կառավարության  2010թ.-ի  ապրիլի  8-ի  “ՀՀ  ազգային  անվտանգության ռազամավարության  ապահովմանն ուղղված ՀՀ   տարածք. կառավարման նախարարության գործունեության ծրագիրը  և միջոցառումները  հաստատելու մասին” N419-Ն  որոշման  համաձայն  պետք է ՀՀ  կառավարություն ներկայացվի  2011թ.-ին:

Հավելվածը հանված է:

Առաջարկն  այնքան էլ  հասկանալի  չի  ձևակերպված և  սույն  փաստաթղթի  շրջանակներից  դուրս  է;  Իսկ  փաստաթղթի`  ԵՄ-ում  ընդունված  չափանիշներին  համապատասխանության հետ կապված  գնահատում  պետա է իրականացնի  TAIEX   ծրագրով  Հայաստան  ժամանելիք փորձագետը:  


	19.
	ՀՀ ազգային անվտանգ. ծառայ.
	Դիտողություններ և առաջարկություններ չկան:
	

	20.
	ՀՀ քաղաքաշինության նախարարություն
	 Հաշվի առնելով, որ ներկայացված հայեցակարգի նախագծի <<Ներածություն>> բաժնի 5-րդ կետում հիշատակված է, որ ՀՀ կառավարության 2004 թվականի հունիսի 25-ի <<ՀՀ բնակչության միգրացիայի պետական կառավարման հայեցակարգին հավանություն տալու մասին>> N 24 արձանագրային որոշմամբ սահմանված քաղաքական գերակա խնդիրների մի մասը տեղափոխվել է ներկայացված հայեցակարգ, ՀՀ կառավարության արձանագրային որոշման նախագծում ավելացնել նոր կետ` ՀՀ կառավարության 2004 թվականի հունիսի 25-ի N 24 արձանագրային որոշման ուժը կորցրած ճանաչելու մասին:
Հայեցակարգի  Գլուխ 2-ում <<ՀՀ տարաբնակեցման Գլխավոր նախագիծը>> հիշատակելիս նշել, որ այն հաստատվել է  ՀՀ կառավարության 2003 թվականի ապրիլի 10-ի N 610-Ն որոշմամբ:

Գլուխ 2-ի 2-րդ <<Միգրացիոն գործընթացների հետևանքով հանրապետության բնակչության արդյունավետ տարաբնակեցման խաթարված իրավիճակի բարելավումը...>> կետը խմբագրել, մասնավորապես` <<ՀՀ ազգային անվտանգության ապահովման առաջնահերթ խնդիրներ է հռչակում քաղաքաշինության հարատև զարգացումը և նպաստումը բնակչության տարածքային համաչափ բաշխվածությանը (մաս 2, կետ 4): Այս փաստաթուղթը, սակայն, չի մանրամասնում, թե ինչ կերպ կարելի է միգրացիոն գործընթացների կարգավորման միջոցով բարելավել ՀՀ բնակչության տարաբնակեցման իրավիճակը:>>  մասով , քանի որ 
1.ՀՀ տարաբնակեցման Գլխավոր նախագծի 2-րդ գլուխն  ամբողջովին նվիրված է ՀՀ տարաբնակեցման համակարգի կատարելագործման  և տարածքի քաղաքաշինական կազմակերպման հիմնական ուղղություններին մասնավորապես ՀՀ տարաբնակեցման համակարգի քաղաքաշինական հիմնակմախքի կատարելագործման ռազմավարությանը, ՀՀ դեմոգրաֆիական տարողունակությունը, Տարաբնակեցման համակարգի քաղաքաշինական հիմնակմախքի տարածքային տարրերի կատարելագործման և զարգացման առաջարկվող ռեժիմներին, Տարաբնակեցման համակարգի քաղաքաշինական հիմնակմախքի կետային տարրերի (քաղաքային համայնքներ) կատարելագործման և զարգացման ռեժիմներին, քաղաքային բնակավայրերի զարգացման հիմնախնդիրներին, Տարաբնակեցման համակարգի քաղաքաշինական հիմնակմախքի գծային տարրերի (տրանսպորտային ցանց) կատարելագործմանը և զարգացմանը: Նախագծի կազմում ներկայացված է նաև ՀՀ Տարաբնակեցման գլխավոր նախագծի իրականացման առաջնահերթ միջոցառումների ցանկը:
2.ՀՀ կառավարության 2008 թվականի հոկտեմբերի 30-ի N 1207-Ն որոշմամբ հաստատված <<Կայուն զարգացման ծրագրի>> 12.6-րդ <<Քաղաքաշինություն>> մասով ներկայացված են կայուն զարգացման համար անհրաժեշտ քաղաքաշինական առաջնահերթ միջոցառումները:
3.Ազգային անվտանգության ծրագիրը, իրականում մանրամասնված է ըստ ոլորտների, մասնավորապես` ՀՀ կառավարության 2010 թվականի ապրիլի 8-ի N 384-Ն որոշմամբ հաստատված ՀՀ ազգային անվտանգության ռազմավարության դրույթներով նախատեսված` ՀՀ քաղաքաշինության նախարարության ծրագիրը, ըստ էության, քաղաքաշինության ոլորտի ռազմավարությունն է ՀՀ  տարածքի կայուն, հավասարաչափ, բազմակենտրոն և անվտանգ զարգացման  համար, որը նույնպես ներառում է ոլորտի անհրաժեշտ և առաջնահերթ միջոցառումները: 

	Ընդունվել  է:
Ընդունվել  է :

Ընդունվել  է:

	20.
	ՀՀ  ազգային  անվտանգության  խորհուրդ
	Ներածության մեջ ՀՀ միգրացիոն ոլորտի պետական կարգավորման նոր փուլի սկսման համար շարադրված նախադրյալների 2-րդ կետն  վերախմբագրել, քանի որ ՀՀ ագգային  անվտանգության ռազմավարությունն ընդունվել է ոչ թե ՀՀ կառավարության որոշմամբ, այլ հաստատվել է ՀՀ
 Նախագահի 2007 թվականի փետրվարի 7-ի N ՆՀ-37-Ն հրամանագրով:
Ներածության մեջ ներառված հայեցակարգի կառուցվածքն առաջարկվում է հանել՝ հաշվի առնելով այն հանգամանքը, որ հայեցակարգի բովանդակությանն արդեն իսկ ամրագրում է նրա կառուցվածքը:

Գլուխ 1-ի վերնագրում «իրավիճակը» բառից հետո ավելացնել   «գնահատական»  բառը՝ համապատասխան    հոլովաձևերով՝    նպատակ ունենալով համապատասխանեցնել նշված գլխի վերնագիրը  դրա  բովանդակաթյան հետ:

1.1-րդ կետում շարադրված փաստական  տվյալները կրկնվում են նաև  հայեցակարգի հավելված 1-ում։ Առաջարկվում է բացառել նման կրկնությունները:

1.2-րդ կետում «կանխումն» բառից հետո առաջարկվում է ավելացնել «և վերացումն» բառերը՝ նկատի ունենալով, որ ՀՀ միգր> պետական կարգավորման քաղաքական. նպատակն է նաև միգր. գործընթացներով պայմանավորված բացասական հետևանքների վերացումը:

2.1-րդ կետի հիմնախնդիրների առաջին խմբում ընդգրկված 1-ին կետի 2-րդ   պարբերությունում   «ՀՀ   ագգային   անվտանգությանը   սպառնացող  գործոնների դասին»   բառերը   փոխարինել  «ՀՀ   ագգային   անվտանգության   դեմ   ուղղված սպառնալիքների շարքին» բառերով։ Նշվւսծ առաջարկր պայմանավորված է նրանով, որ ժողովրդագրական   բացասական   միտումներն,   ըստ   ՀՀ   ագգային   անվտանգության ռազմավարության, ոչ թե ազգային անվտանգությանը սպառնացող գործոններ են, այլ  ՀՀ ազգային անվտանգության դեմ ուղղված ներքին սպառնալիքներ:

Գլուխ 2-ի 2-րդ կետի 2-րդ պարբերության երկրորդ նախադասությունում «ՀՀ ազգային անվտանգության ապահովման առաջնահերթ խնդիրներ է հռչակում» բառերը փոխարինել «ՀՀ-ն կարևորում է» բառերով:

 2.1-րդ կետի հիմնախնդիրների առաջին խմբում ընդգրկված 3-րդ կետի 2-րդ պարբերությունում «ՀՀ ազգային անվտանգությանը սպառնացող գործոններից մեկը» բառերը փոխարինել «ՀՀ ազգային անվտանգության դեմ ուղղված ներքին սպառնալիքներից մեկը» բառերով։ Նշված առաջարկը պայմանավորված է նրանով, որ ենթակառուցվածքների ցանցի ոչ բավարար մակարդակը, ըստ ՀՀ ազգային անվտանգության ռազմավարության, ոչ թե ազգային անվտանգությանը սպառնացող գործոն է, այլ ՀՀ ազգային անվտանգության դեմ ուղղված ներքին սպառնալիք:

2.1-րդ կետի հիմնախնդիրների առաջին խմբում ընդգրկված 5-րդ կետի 2-րդ պարբերությունը վերաշարադրել հետևյալ բովանդակությամբ. «Այս առումով, համաձայն ԱԱՌ-ի Հայաստանը կարևորում է մրցակցային միջավայրի բարելավումը, տնտեսության ճյուղերի մենաշնորհացման կանխումը, տնտեսության ստվերային մասի կրճատումը՝ որպես տնտեսական առաջընթացի ապահովման և ազատական տնտեսության կայացման երաշխիք» բառերով:

	Ընդունվել է:
Չի  ընդունվել, քանի որ  նպատակահարմար  է որ  ռազմավարական բնույթի  փաստաթղթի սկզբում բերվի  փաստաթղթի  կառուցվածքը:
Ընդունվել  է:

Հավելվածը հանված է:
Առաջարկի  հիման  վրա  նախադասությունը  խմբագրվել է:

Ընդունվել  է:
Ընդունվել  է  մասամբ` նախադասությունը խմբագրվել  է: 

Ընդունվել  է:
Ընդունվել   է:

